
SCHOUTSREKENINGEN ARA BRUSSEL

inv.nr.2781

inv.nr. 2781 periode juni 1385 - januari 1386

=============================================================

004.1.1.1

TITELPAGINA met inv.nr. 2781

==============================================================

004.1.1.2

ARA - stempel

Dit is die rekeninghe HEREN PAUWELS VAN HAESTRECHT schouthet vanden Bossche beghinnende xv daghe in junio int jaer van lxxxv durende tot opten leysten dach van januari inden selven jaer den auden scilt voer xl s. den dobbelen voer l s. den peter voer xxxix s. ende den gulden voer xxx s. gherekent

inden iersten ontfaen JANS VAN GHEMERT onderscouthet binnen den Bossche van ferfeyten

item WIL VOS SOEN van ghenecht gheyffent om xvi gulden val. xxiiii lb.

item VOSKEN VAN DRIELE van mestrecken gheyffent iii lb.

item JAN VAN DRIELE van verboden wapen gheyffent iii lb. xv s.

item ERFFART van ghenecht gheyffent vii lb. x s.

item JACOB RUTTEN om dat hij HEYNEN DES JEGHERS wijf inden horen om hoers ghelaghes wil te manen sloech dair af gheyfff​ent aude scilde maken xx lb. [iiii onder de xx]

item CLEYSKEN OERKEN ende HEYNEN sijn brueder vanden selven gheyffent om xx lb. [iiii onder de xx]

item DIDDERIC VANDEN BROECKE een bandune ter lombaerde ver​boert / vervoert v aude scilde val. x lb.

item LASTS kynder van ghenecht gheyffent vi lb.

item PETER VAN ENGHELEN van des ghelijcs gheyffent vii lb. x s.

item STEVEN WILLEMS SOEN van des ghelijcs gheyffent vii lb. x s.

item HENNEKEN VAN VUCHT van mestrecken gheyffent iii lb.

item JAN VAN VLIRDEN van erftalen metten vonnis vi lb.

Summa ii c xli lb. v s.

Ontfaen JANS VAN VLADERACKEN scouthet vander Masen binnen den tide voers.

in Os HEYLWICH CLAUS dochter VANDER STEGHEN dat si ghelt op hoef dat op enen doeden gelegen was buten sheren orlof gheyf​fent vi lb.

item GHEENKEN GIELYS TIMMERMANS SOEN van ghenecht metten vonnis xxx s.

item HENNEKEN AELWINS SOEN om dat hi enen opper hoeys stal gheyffent x lib.

item JAN VRIESKEN van ghenecht metten vonnis iii lb. xii s.

item JAN DIE GRUTER om dat hi op HEYNEN GHENENSOENS duer metter nacht stiet ende heysghen uut dair af gheyffent biden scouthet vanden Bossche xv lb.

in Berchem WILLEM SCOEN JANSSOEN van ghenecht gheiffent xx s.

item Berlichem PETER MACHGHIELS SOEN van wantalen voer tghe​dinghe gheyffent xxx s.

item PETER DER SMEDINNEN SOEN van vredebreke dair hi af met recht verwonnen was biden scouthet vanden Bossche dair af ghey​ffent om gueden luden beden wille ende oec arme was ende niet ghegelden ende cost om lxxx lb.

item vanden die smit die wederpartie vanden selven oec vrede te broken dair hi metten recht af verwonnen was om beden mijnre VROUWEN VAN GELRE ende oec een arme man was biden scouthet gheyffent om lxxx lb.

item SEELKEN MEUS SOEN, GHERIT MONT/MOUT, JAN DIE DORRE, HEYNE DIE DROEGHESCEERS, HEYNE RUTGERS SOEN, COPKEN KEELBREKER ende JAN DIE SLUTER dat si tOs op die palen metten clocken geboden laghen dair si sonder orlof vanden heer af ghinghen ende liepen tot Ludic om een ghetuch te draghen jeghen die heerli​cheit van gherychts weghen dat die here ghedaen hadde gheyf​fent want men hen metten vonnis met wale aen comen ende const xiii lb. x s.

in [item] GERTLIC (?) VANDEN VECHT ghedinghe aldair iiiij peter maken vii lb. vi s.

item GHIBEN COPKEN SOEN van broeken die hij opten Maesdyke hadde metten vonnis tot mijnre vrouwen dele ix lb.

item HENNEKEN JACOPS van enen bandune metten vonnis x lb. tot mijnre vrouwen dele

item WOUTER WELLENS kynder opten Maesdijc metten vonnis x lb. tot mijnre vrouwen dele

in Maren THEUS die voer dat hij aldaer een veerscip heylt om loen dat hij niet ghebeurt (?) ende hadde jeghen HEREN GOED​ERTS erfghenamen diet den scouthet claghenden daer af gheyf​fent ci gulden val. iiii lb. x s.

item dat ghemeyne dorpe van enen ghebode dat si versaten gheyffent biden scouthet om xii lb.

item HEYNKEN GHIBENSOEN VAN HAITER (?) die onwetende enen vrede brac die in een ander dorpe ghenomen was gheyffent biden scoutheit om viii gulden maken xii lb.

item LODEKEN COELEN dat hi tueghde jeghen scepenbrieve gheyf​fent iii lb.

in Littoyen vanden vochtghedinghe [lees: voogdgeding] des PROESST VAN AVER​SEN/MERSEN  ii aude scilde val. iiii lb.

item JAN HELLINCH dat hi op scepen ende ghezworen onredelic worde sprac daer hi die ysseninghe liever af hadde dan tfonnis gheyffent vi lb.

item in dat ghemeyn dorpe van Littoyen van hoeren versetenen clockenslach gheyffent biden scoutheit xix lb. x s.

item (in) Alem aldaer van enen HEYNRIC VAN DRIELE van erftalen xlviii s. tt mijnre vrouwen dele

item in Nistelre ARNT VAN HERWARDEN van erftalen metten leys​ten vonnis xlviii s.

in Deyghen van enen verdaende runde dat na Sunte Mertens dach bonden wart dat van sheren weghen vercoft om xxxvi s. dat GHERIT KEYKEN sede dat sijn was

Summa iii c xlii lb. xv s.

Ontfaen ARNTS VAN DEN HULPEN scouthet van Pedelant binnen den

tide voers.

In Rode GHERIT RUEKENS SOEN van te brokenen coeren dat hi met

ongheborden maten ghemeten hadde voer tfonnis gheyffent xxiiii

s.

item DIDDERIC DIE HOPPENBROUWER vanden selven i lb. iiii s.

item HEYNE BICS/BITS van dien selven i lb. iiii s.

item HENNEKEN PLATVOET vanden selven i lb. iiii s.

item EVERT TIJSKENS SOEN vanden selven i lb. iiii s.

item ARNT PETERS SOEN VAN DEN BORNE om dat hi sijn hant sloech

aen ghericht guet gheyffent iii lb. [?]

item KAENE [afgeleid van Katharina ?] REYNTKENS DOCHTER van

erftalen gheyffent iii lb.

item BRUSTEN VAN HAVERVELT dat hi vonnis hysghe boven vonnis

gheyffent vi lb.

===========================================================​

004.1.1.5

In Schindel RICOUT HEYNE om dat hij sijn geboede niet en hielt

ter ....comen voert ....gheyffent iii lb.

item RICOUT VAN DER VOERT vaden selven gheyfft voer tfonnis

iii lb.

item JAN VAN KYLSDONC vanden selven gheyffent voert tfonnis

xxx s.

item KERSMEKER vanden selven gheyffent voert tfonnis xxx s.

item GIELIS ARTS SOEN van dien selven gheyffent xviii s.

item LEMKEN LUCEN/LUTEN van erftalen voer tfonnis gheyffent

xxx s.

item ARNT VAN DEN DIJCKE dat hi sijn gheboede niet en hielt

gheyffent xv s.

item DIDDERIC HERBERTSSOEN om dat hi enen man op ....met enen

ghetogen messe bi nacht ende in ontide ende dreygede hem te

scaden bij nacht ende bi daghe voer tfonnis gheyffent om viii

gulden maken xii lb.

item CLAUS HOENEMAN/HOEVEMAN van ghevecht/ghenecht (?) gheyf​fent tfonnis

iii lb.

in Vechghel GILIJS WENCKE [of WENTKE] dat hij niet en dede dat

tfonnis ghewijst hadde gheyffent voor tfonnis iii lb.

item WILLEM BESKEN dat hi scent [?] voer sinen daghe maende

metten vonnis iii lb.

item ARNDE BATEN SOEN dat hi met eens anders mans waghen miste

jeghen sinen wille gheyffent voer tfonnis xxx s.

item GHERIT DIE VRYSE dat hi niet ende dede dat tfonnis wijsde

gheyffent voer tfonnis xvi s.

in Erpe van ghenecht GHERIT MANNART gheyffent voer tfonnis xxx

s.

item HEYNEN DIE WEVER van ghenecht gheyffent voer tfonnis xv

s.

item MATHEUS PETER MAUWERTS van ghenecht gheyffent voer tfon

nis xxx s.

summa lxviii lb. v s.

in Arlebeke HENRIC DIE MERSMAN van erftalen gheyffent voer

tfonnis xxx s.

item HENRIC PETERS SOEN om dat hi vergonden scout maende voer

tfonnis gheiffent xvi s.

in [item] Bakel JAN HEYNEN ende LAMBERT JAN MICKERTS SOEN van

ghevecht jegen ARNDEN KERPERS SOEN gheifft iiii lb.

in Dorne ARNT WEYLART om dat hi van besetsel ghinc metten

vonnis iii lb xii s.

item JORYC om dat hi jeghen die scepen gheseghet hadde gheif

fent voer tfonnis xxx s.

in Vlirden WILLEM VAN HETSBERGHE van heyde coeren gheiffent

voer tfonnis xxx s.

item HEYN DUYSGHEN vanden selven gheiffent xv s.

item GOBBELEN vanden selven gheiffent xv s.

item JAN CANIS/CAMS vanden selven gheiffent xv s.

item WILLEM ZEWOUT vanden selven gheiffent xxx s.

item SEEL VANDEN RAVENECKER vanden selven xv s.

in Zoemeren GHIELKEN dat hij niet ende dede dat tfonnis ghe

wijst hadde voer tfonnis gheiffent iii lb.

item HENNEKEN JORDENS van enen bandune voer tfonnis gheiffent

ix lb.

item HER JAN FABER van erftalen voer tfonnis gheiffent iiii

lb. x s.

in Lidrop LIJSBET STUSINGS ende hore soen dat si niet ende

deden dat tfonnis wisde gheiffent voer tfonnis iii lb.

in Stiphout ARNT DIE SMIT van ghenechte gheiffent voer tfonnis

xxx s.

item JAN VANDEN BERGHE van erftalen gheiffent voer tfonnis xvi

s.

item HEYNTKEN VANDEN BERGHE vanden selven voer tfonnis gheif

fent iii lb.

in Wetten Nuenen ende Gherwen TEUKEN VAN BAKELAER van ghevecht

gheiffent iii lb.

item die selve TEUKEN dat hi ghedobbelt hadde doet verboden

was gheiffent xxx s.

item KERYS HAPPEN SOEN ende LIPPE GHEVEN SOEN twee scepen die

enen scepenenbrief die over vi jaer ghemaect was ende daer

hore medescepen die mede in dien brief stonden alle doet af

waren sonder sij twee dien brief dien brief si verscriven ende

verseghelden binnen desen jaer opten vorsten daet vanden auden

brieve ende setten daer meer in van palinghen dan die aude

brief begrepen hadde des hem die nuwe scepen ontvielen ende

des niet bi hem dair af bliven ende wouden want si desen

beseghelden jeghen wille daer si tfonnis af te Rode ten hoede

wijsden aen Mijns Vrouwen man om boken [?] wil aldere man

vanden botvonnis soe yssende si boven den cost die den man

deden ende die dair op .....die sij in gouden biden scouthet

waren want sij die ghenade vander ysseninghen beu hadden dan

tfonnis te verbeiden om cxx gulden maken ii c lxx lb.

in Son DIDDEN ROEF HOUTECKERS SOEN van ghevecht voer tfonnis

gheyffent iii lb. xii s.

item WOUTKEN BELEN SOEN van vrede broken datmen met alteclaer

lijc betughen ende const voert tfonnis gheiffent xiii lb.

item GHIJBKEN van der smedebroke [of is het een familienaam ?] die totten velde WAUTERS BELEN SOENS wijf opt hoer ende om des hoers wil sloech gheiffent voer tfonnis ix lb.

in Lymde HEYNKEN VRANCKEN neve van ghevecht gheiffent voert

tfonnis enen gulden val. xxx s.

item WILLEM WILLEMSOEN VANDEN VELDE van wansproeken vonnis te

heyschen boven vonnis voer tfonnis gheiffent xiv s.

item FYSSY van erftalen gheiffent voert fonnis iii lb.

item GHOENKEN HEREN AELBRECHTS SOENS SOEN dat hi beset goet

ende erve voer tfonnis gheiffent xxx s.

summa iii C lii lb. ix s.

-------------------------------------------------------------

Ontfaen HEYNRIC BOUDENS SOEN schoutheit van Kempelant binnen den tide voers.

in Eersel SEELKEN DIE SMIT van ghenecht gheiffent x s.

item HEYNRIC WINEN dat hi een haet/haec aen sprac die beset was van sheren weghen gheiffent voer tfonnis xl s.

item GOEDEN GOBBEN van eenre wonden geslaghen gheiffent voer tfonnis xl s.

item HEYNKEN SCINDELS die ghecoft hadde goet jeghen een wij die tot Waderlo ghestolen hadde van dien goede gheiffent ix lb.

item ARNT MARCOLF dat hi niet ende dede dat tfonnis gheijst hadde gheiffent voer tfonnis viii lb.

in Lommel naden man doen dat hi des vorsters soen sijn stoc (?) ondroef des hi mechtich was gheiffent vorden vonnis vii lb.

in Dommelen GHEVARTS SOEN die met eenre seysen gevochten hadde voer tfonnis gheiffent iii lb.

item plerse/berse (?) WILLEM van spulle van ghenecht met enen stave geiffent voert vonnis xii s.

in Lommel met enen HENNEKEN die honich uut enen boem nam datten hem toe verhorde gheiffent xxx s.

item die OLISLEGHER VAN NETERSSEL die in recht een deilinghe onrecht hiessche voert vonnis geiffent v s.

item JAN VAN EERSEL dat hi enen erfwech gheslagen hadde voert vonnis geiffent l s.

item MERGRIET LEMMENS ende hoere kynder die totten lantwever (?) metten clocken niet en quamem terpe...gheiffent iii lb.

item HENNEKEN DANCKERS dat hi iegen/jegen tfonnis sede gheif​fent iii aude scilde val. vi lb.

in Bladel den ARNT of soo hi hiet van ghenecht voert vonnis geiffent iii lib.

in Eersel JAN DIE SMIT van enen bandune xii s.

in Lommel HEYN ARNTS of DIRICS van erftalen metten vonnis l s.

in Eersel HEYNE DIE MEESTER dat hi WILLEM VAN DER RIJT sijn erfpenninghe onthielt weder recht geiffent xxx s.

item JAN CORTSTERT (dubieus) van erftalen geiffent xl s.

item BERCHMAN dat hi enen sijn saet niet en gaf als hi geloeft had ende hem verbonden geiffent xxiiii s.

in Loen GHEENKEN DIE MERSMAN dat hij met enen lichten ghewicht woech geiffent xxx s.

item WILLEM BALLARTS SOEN van ghevecht met eenre scuppen geiffent xxx s.

item JAN KREKELARTS van ghevecht met enen stave aen sijnre nichten geiffent xli s.

in Oerle PETER DIE DUVEL ende sijn mede hulperen die die clager andere clagers mede leden na den lantrecht als van enen dootslach die ghesciede aen ARNT COPPEN daer af gheiffent c xx lb.

item die dinghebanc van Eersel die gheboden was metten anderen dorpen van Kempelant tot Oerle te herscouwen te comen daer si hore niet ende liet scouwen daer af ghebetert om lxxx lb.

in Bladel KATHELINE VAN LOENEN ende hore soen dat sij dien van Postel hout ghenomen ende onthouden hadden dair af gheiffent voert vonnis x lb.

in Oerscot HEYNRIC VAN MERLERODE, WOUTERS kynder VAN AUDENHO​VEN, DES CROMME kynder WILLEM OEMKEN, ELKEN (?) JOIRDENS ende sijn brueder ende HEYNRIC RUTGERS SOEN VAN AUDENHOVEN dinst lude dat sij hoer dinst versaten op die palen tecomen geiffent xv lb.

Summa iii c liiii lb. xviii s.

Ontfaen JANS VAN BUEGHE scoutheit van Oesterwijc binnen den tide voers.

in Oesterwijc WOUTER VANDEN LAER in Udenhout van erftalen ghewedt vorden vonnis xxiiii s.

item HEYNEN VIERPENNINGHE die in eenre ...heit bedraghen uter dat hi torf jegen dferbot gheiffent xviii s.

item LEMKEN VANNY (?) dat hi ter eninghen niet en quam dair hi gheboden was gheiffent xviii s.

item LEMKEN COBRANDERS van ghelde van erfcope ghedaen voer tfonnis gheiffent xviii s.

item HEYNRIC LUPPRECHTS een kint overvaren dat hijt quetste dair af geiffent xxiiii s.

item CLAUS ECKERMAN/COKERMAN van erfgelde ghedaeght gheiffent xv s.

item PETER CORT ARNTS ghedinght van erftalen jegens scepen brieve des hi onderveylich bleef geiffent vii lb. xvi s.

item VOERT STIJLKENS van meestrecken voert vonnis xii s.

item GHEEN BLANCKARTS van ghenecht gheiffent voert vonnis xxiiii s.

item WOUTER PLAGGHE die meer tughe dan aen hem ghedraghen was gheiffent voert vonnis xxx s.

item WILLEM BELEN verreyct metten leysten vonnis xii s.

item van verdaende goede xxx s.

item van WOUTER DES VRYSEN guede die bedeylt was van des PERSOENSSOEN VAN HEYLVOERT x  lb. ROBRECHT WELLIC VAN WISGHEL jegens ons ghecoft 

in Druenen LANNEN LOYS SOEN van erftale ghewedt xii s.

JAN DENKENS SOEN van ghenecht gheyffent voert vonnis xviii s.

in Tilborch LIJSBET SPAPEN enen bandey van enen segghen te broken gheiffent voert vonnis xxiiii s.

item van verdaenden guede elder xl s.

in Ghestel WILLEM DIE BROUWER van erftalen jeghen scepen brieve ghedaeght des onderveylich bleef vort fonnis gheweedt iii lb. tot mijnre vrouwe dele

item CLAUS VAN WITTE van ghenecht voer tfonnis geiffent tot mijnre vrouwen dele xxiiii s.

item REYNKEN DIE MOLNAER van enen doetslaghe die hi dede aan JACOB VANDER HOUTFORT dair af ghebetert tot mijnre vrouwen dele xx gulden maken xxx lb.

in Beke HEYNE VANDEN GOER van enen banduen gheiffent iii lb. tot mijnre vrouwen dele

item JAN VRANCKEN van ghenecht vorden vonnis tot mijnre vrou​wen xv s.

item MARGRETE DES CLERCS dat sij niet en dede dair tfonnis wisde tot mijnre vrouwen dele ix s.

item EMMEN (?) DES ....van ghevecht/ghenecht ? voer den vonnis xviii s.

item die van Beke om dat sij tot Oesterwic totten wapenscouwen niet connen en woude die ...van miinre weghen gheleeght was ghelijc den ander ....dair af .....om xlvii gulden maken lxx lb. x s.

in Mirde JAN LACHGHART die een erfwech met recht over sijn erve gheleydt wart xviii s.

item JAN BORSTMANS van ghevecht voer den vonnis gheyffent xviii s.

in Eysghe GHERIT VAN VUCHT bedraghen vanden ghesworenen dat hij torf vercoft hadde jeghen tferbot gheiffent iii lb.

item CATELINE MICHGHILS dat sij hoere waerheit niet en leyde als tfonnis wisde voer tfonnis gheyffent xxxviii s.

item HUBE VAN SCHINDEL boven tferbot torf ghestoken ende buten vercoft xv s.

item JAN ALEYTEN SOEN van ghevecht gheyffent voer tfonnis xxiiii s.

item JACOB VANDEN AKER van ghevecht ende van mestrecken gheyf​fent xxx s.

in Heylvort GHERIT HILLEN SOEN,JAN WOUTERS,HAN ZELEN SOEN dat sij torf staken op die ghemeynte dair sij niet toe gherecht en waren gheyffent xlv s.

Summa clvi lb. v s.

Summa van alden innemen vanden forfeiten xiiii C xx [iiii daaronder] ix lb. xvii s.

stempel ARA Brussel

Dit is dat ghelt dat die scouthet ghesoec heeft bi bevele

minre Vrouwen van Brabant ende met ordinancien der stat vanden

Busche om des costs wil die hij ons ghedaen heeft om die palen

aldaer te bewaren [?] jeghen minre Vrouwen ....van Brabant

inden irsten Maeslant

item Os xxiiii aude scilde

item Berchem ende Dure x aude sc.

item Hees xii

item Nistelre x

item Gheyffen xiiii

item Roesmalen xiiii

item Berlichem ix

item Dinter vi

in Littoyen xiiii

in Kessel xi

in Maren x

summa cxxxiiii aude scilde

in Pedelant 

item Roede xxii

item Lyemde vii

item Son ende Broghel xii

item Nuenen Tongeren ende Wetten xvi

item Beke Arle ende Ryxstel xvii

item Lishout vii

item Stiphout vii

item opt Hout v

item Schindel xv

item Vechel xii

item Erpe x

item Bakel xi

item Duerne ende Vlirden xv

item Zoemeren xviii

in Liedrop vi

summa cxx [daaronder iiii] aude s.

Oesterwic metter dincbanc xx

item Heylvort vii

item Eysghe iiii

item Druenen xi

item Tilborch ende Goerle xiiii

item Ghestel viii

item Beke xx

item Mirde xii

item Vucht ix

in Kempelant

item Eersel x

item Eycke xviii

item Lommel xv

item Hapert iiii

item Stensel v

item Dusel ii

item Casteren iii

item Rithoven viii

item Loen vi

item Dommelen ii

item Westerhoven vii

item Oerscot xxiiii

item Strijpe en Stratem viii

item Zelst ende ....felt vii

item Knechsel ii

item Oerle v

item Wintelre ii

item Vessem v

item Sonderwic ende Velthoven vi

item Berse vi

item Bladel ende Roesel viii

summa clix aude sc.

Summa van al desen costghelde v C lxxviii aude sc.

Summa maken xi C lvi lb.

Summa van al den ontfaen xxvi C xlv lb. xvii s.

Dit is uutgheven HEREN PAUWELS VAN HAESTRECHT SCOUTHET VANDEN BOSSCHE binnen den tide voers.

inden iersten bi bevele mijnre vrouwen brief HEYN VAN KEYNT van franchijn ende pappier totten cancelrien gelevert  vi swaer gulden maken ix lb. xii s.

item by bevele mijnre vrouwen brief te haus ? na Sunte Jans​dach die scouthet aen mijnre VROUWEN VAN HOLLANT ghereden in Hollant om sonderlinghe saken wille van mijnre vrouwen weghen verterde v scilden maken x lb.

item die scouthet met diere antwoerden weder tot Bruesel tot mijnre vrouwen ghereden verterde vii scilde maken xiiii lb.

item by bevele mijnre vrouwen brieve van des raeds cost ten Bosche ende te Grave ghedaen op een dachverdt des sondaechs voer Sunte Jans dach die sij ten Grave heylden jeghen den raet van Ghelre xl gulden maken lx lb. ghelijc WILLHELMS BOUT/BONT in een cedel over gaf

item des dynsdaghes na onser vrouwen dach assumptio mijn vrouwe den scouthet ontboden hadde met JAN LUCAES SOEN bi hore ter Vuren te comen was vi dage uut verterde x gulden maken xv lb.

item bi bevele mijnre vrouwen brieve van horen cost die si ten Bossche dede betaelt iii C lx gulden maken vi C xc lb.

item bi bevele mijnre vrouwen brieve die hem VAN BRONCHORST van sinen aftersteylle van sinen leen hondert aude scilde betaelt maken ii lb.

item bi bevele des drossaert HEREN DIDDERIC VAN MOENMENT van sinen aftersteylle van sinen len betaelt xx dobbel mottoenen maken xlviii lb.

Summa x C xlvi lb. xii s.  [stempel ARA]

004.1.2.3  

item die scouthet by bevele mijnre vrouwen doe JAN VAN CRAEN​DONC bleven was ghereden om sijn slote boven te wesen tot mijnre vrouwen behoef met een dele gueder lude tot Craendonc om thuus te heysghen des HEER GHEERLEC LUCAES SOEN op die tijt niet gheven ende woude ende vandaer voer Eyndoven ghereden om dat te heysghen tot mijnre vrouwen behoef des si my niet inlaten ende wouden des toech ick weder metten lande voer eer sij mij in lieten ende hulden tot mijnre vrouwen behoef dair om vertert metten gueden luden was iiii dage uut xxxv aude scilde maken lxx lb.

item DIDDERIC DIE ROVER EMONTS SOEN stitte (?) op diere reysen enen grauwen henxt van henen (?) daer voer betaelt xlv scilde val. xc lb.

item ZEGHEN VRANCKEN COPPEN SOEN VAN BAEST een hoet vonnis verzekert vander heerlicheit weghen tot Berse aen die men dair op mijnre vrouwen leenmanne ghevoert HEREN RICOUT DEN KOC, HEREN DIDDERIC DEN ROVER, LONIJS VAN LANGVELT, JAN VAN BRUHE​ZE, JAN LUCAES SOEN ende anders guede lude tot xx toetot Oerscot daermede vertert vii scilde maken xiiii lb.

item die scouthet van des bisscops weghen tot Ludic ghedaget om dat hi over den kersmeker richte die die bisscop meynt dat clerc wesen soude daer die scouthet niet af ende wist daer jeghen te Colen gheappeleert tot Colen dair om den avocaeten ende per.....ghesent xvi gulden maken xxiiii lb.

item noch van stats weghen tot Colen oec gheappeleert dat ghecoft xii gulden maken xviii lb.

item bi bevele minre vrouwen ende des drossaerts enen poerter van Brusel die GHISBERT BACS SOEN is die tot Tilborch ghevang​hen van sinen cost xxi gulden betaelt maken xxxi lb. x s.

item die scoutheit voer sijn solerijs van viiij maent lxiii realen den reale voer peter gherkent maken cxxix lb. xvii s.

item sinen clerc voer sinen cleder vi reale maken xi lb. xiii s.

Summa iii C iiii [met tekentje 40 ?]  ii lb. i s.

==============================================================

004.1.2.4

Dit is die penci van Oesterwijc van Sunte Lamberrtsdaghe leyst leden

inden iersten  

Dits uutgeven ARNT VAN DER HULPEN scouthet van Pedelant binnen

den tide voirs.

inden iersten TIJSKEN SCILDEKEN met eenre cedulen xxii daghe

in novembris enen dobbel moetoen brab. v s.

item den hangdief over JAN ROEFS SOEN te richten van sinen

loen v s.

item die MARCQUIS VAN HERENTHALS was tot Helmont comen bi

bevele mijnre Vrouwen om een whort [?] te verhoren van eenre

doder hant tusschen mijnre Vrouwen ende JAN VAN HELMONT van

sinen cost x gulden val. xv lb.

summa xx lb.

